
2026جولائی 03اوننگ گوجری  نيوز  بوليٹن  
************************ 

 يوه  آکاشوانی  جموں  ہے  محمد  سفير تے  نصرت  تيں  خبر  سُنو۔ 
******************** 

HEADLINES 
۔وزير  اعظم  نريندر  مودی  نے  شری امرناته  جی  ياترا   ور  آيا   ياترياں  نانہہ  مبارک  ١
باد  ديتا  واں  انُہاں  نانہہ  اس  پوتر  ياترا  غے  دوران  پنچ  عہد  اپنان  غی  اپيل  کی۔    

  80سو   2ہزار 6بجے  توڑی  3۔شری امرناته  جی  ياترا  غے  پہلے  تہاڑے،  دوپہر  ٢
۔ ياترياں  نے  پوتر  گفا  مانہہ  حاضری  دتی  

۔جموں  گا  توی  ريور  فرنٹ  ور  شری  امرناته  ياترا  غا  سلسلہ  مانہہ   ،  کشتی  غی   ٣
 سواری  غی  سہولت  غو  افتتاح  کيو  گيو۔ 

۔ نارکوٹک  کنٹرول  بيورو  غی  رپوٹ  غے  مطابق، پاکستان  تيں  ڈرون  غے  ذريعے   ۴
منشيات  غی  تسکری،  جموں  کشمير   تے  پنجاب  واسطے  ايک  بڑو  خطرو  بن  غے   

 باندهے  آئی  ہے۔ 
جولائی  توڑی  کئی  مقامات  ور   گرج    5۔محکمہ  موسميات  نے  جموں  کشمير  مانہہ۵

 چمک  سنگ  ہلکی  تے  درميانہ  درجہ  غی  بارش  غی  پيشن  گوئی  کی  ہے۔ 
******************** 

PM  AMARNATH  YATRA 
ی  نے  سالانہ  امرناته  ياترا  حصو  لين  آلا  عقيدت  منداں  نانہہ   وزير  اعظم  نريندر  مود 

مبارک  باد  دتی  ہے  انُہاں  نے  مبارک  بادی  پيغام  مانہہ  ياترياں  نانہہ  تاکيد   کی  ہے   
اہم  عہد پورا  کريں  پوری  ياترا  غے  دوران  صفائی  5جے  وے  اس  ياترا  غے  دوران  

ستهرائی  نانہہ  برقرار  رکهنو،  ساری  حفاظتی  تے  انتظامی  ہدايتاں  ور  سختی  سنگ    
فی  صد  خرچو    10عمل  کريں۔  ووکل  فار  لوکل  مہم  غے  تحت  اپنا  سفر  خرچ  غو

  1مقامی  چيزاں  غی  خريد  ور  کريں  ،  رکشابندن  غا  موقع  ور  اپنا  پين  پائياں  نانہہ 
پيڑ  ماں غے  ناں  مہم  نانہہ  فروغ  لبهے  تے  قوم    1تانجے بوٹو  ضرور  تحفو  ديں

پہلاں  گا  جزبہ  سنگ  اپنی  ذمہ  داری  نبهاويں  تانجے  وکست  بهارت  غو  نظريو  پورو   
 کيو  جاسکے۔ 

***************** 
AMARNATH  DARSHAN 

بجے  تک  مجموعی   طور  ور   3سالانہ  شری  امرناته  ياترا  غے  پہلے  تہاڑے  دن 
ياترياں  نے  امرناته  گفا  گا  درشن  کيا۔  اتنی  تعداد  مانہہ  ياترياں  غی  حاضری    6280

ياترا  گا  پرُ  جوش  آغاز  غی  عکاسی  کرے۔ ذرائع  غے  مطابق  ہزاراں  عقيدت  منداں   
مقدس  مقام   نے  روايتی  پہلگام  آلے  رستے  تے  بالٹال  آلے  رستے  امرناته  گا مزہبی  

تک  پجُ  غے  دُعا  کی۔واضع ره  جے  امرناته  ياترا  واسطے  کئی  قسم  گا  سخت  تے   
تگڑا  حفاظتی  انتظامات  کيا  گيا  ہيں  تے  ياترياں  گا  رہن  سہن  واسطے  واسطے  وی   
انتظاميہ  تے  حفاظتی  ايجنسياں  نے  اپنو  بهر  پور  تعاون  پيش  کيو  ہے  تانجے  ياترا  

 نانہہ  کاميابی  تے  خوش  اسلوبی سنگ  مکمل  کيو  جے۔ 
****************** 



TAWI  BOATING 
حاليہ  شری  امرناته  ياترا  گا  سلسلہ  مانہہ  دريائے  توی  ور  بوٹنگ  يعنی  کشتی  چلان   

ٹ  سيتی   غی  سہولت  غو  افتتاح  کيو  گيو  ہے۔  مزکوره  سہولت  گو  افتتاح  جموں  سمار
گا  چيف  ايگزيکٹيو  آفيسر  تے   جموں  ميونسپل  کارپوريشن  گا  کمشنر  ڈاکٹر  ديوانش   

يادو  نے  کہيو  اس  قدم  غو  مقصد  ياترياں  تے  سياحاں  نانہہ  خوشگوار  تفريح  تجربو   
فراہم  کرنو  ہے۔امُيد  کی  جارئی  ہے  جے  ياه  سہولت  توی  ريور  فرنٹ  غی  کشش   

مانہہ  اضافو  کرے  غی۔اس  بارے  مزيد  بولتا  جموں  ميونسپل  کارپوريشن  گا  کمشنر   
ڈاکٹر  ديوانش  يادو  نے  اس  طرح  کہيو۔۔۔۔۔۔۔۔اس قدم  غی  سراہنا  کرتا  واں  اک  مقامی   

 شخص   کسُم  ٹکو  نے  اس  طرح  کہيو۔۔۔۔۔۔۔۔۔۔۔۔ 
****************** 

YATRA  MED  FACILITY 
امرناته  ياترا  ور  آيا  ياترياں  غی  صحت۔و۔تندروستی  نانہہ  مد  نظر  رکهتا ں  ضلع   

ادهمپور  گا  محکمہ  صحت  نے  قومی  شاہراه  ور  چنينی  ناشری  ٹنل  تيں   ٹکری  غے   
ٹيماں    6طبعی  ٹيم وی  تعائنات  کی  ہيں  ۔ان   6طبعی  کيمپ  قائم  کيا  ہيں تے  10بشکار 

مانہہ  ايمبولينس  وی  شامل  ہيں  جہڑی  اہم  مقامات  ور  کهڑی  ريں  غی ۔مزکوره  ٹيم   
سُپر  وائزر  وی  تعائنات  کيا  گيا  ہيں ۔اس    2ملازمين  تے  51مانہہ  محکمہ  صحت  غا

بارے  مزيد  جانکاری  ديتا  واں  سی  ايم  او  ادهمپور  ڈاکٹر  انيل  منہاس  نے  اس  طرح   
۔۔۔۔۔۔۔کہيو۔  

************************ 
DRONE  BASED DRUG  TRAFFICKING 

پاکستان  تيں  سرحد  غے  اس  پار  ڈرون  غے  ذريعے  منشيات  غی  تسکری،  جموں   
کشمير ، پنجاب  تے  راجستهان  واسطے  واسطے  ايک  برو  خطرو  بن  گئی  ہے۔اس   

براں   5سلسلہ  مانہہ  نارکوٹک  کنترول  بيورو  غی  تازه ترين  رپوٹ  غے  مطابق،  گزشتہ 
مانہہ    2025مانہہ  ايسا  واقعات   مانہہ  اضافو   ہوو  ہے۔اس رپوٹ  غے  مطابق،  سال   

واقع  باندهے  آيا  ہيں ۔جن  گا  نتيجہ    305بهارت  پاکستان  سرحد  ور  منشيات  گا  ايسا
گا  مقابلہ     2024تے  ياه  مقدار  سال  کلو  گرام  منشيات  ضبط  کی  گئی  ہيں468مانہ 

فی  صد  زياده  ہے۔  مزکوره  رپوٹ  مانہہ  مزيد  دسيو  گيو  ہے  جے  ڈرون  غے   98مانہہ 
ذريعے  منشيات  گا  ايسا  واقعات سب  تيں زياده  پنجاب  مانہہ  درج  کيا  گيا  ہيں۔  تے    

کلو   811عشاريہ5جموں  کشمير  اس  مانہہ  دوجا  مقام  ور  ہے  تے  جموں  کشمير  مانہہ 
گرام   افيم  ضبط  کی  گئی  ہے۔447گرام  ہيرون  تے   

********************** 
UIDAI  EMAIL 

بهارتی  حکومت  نے  يو  آئی  ڈی  اے  آئی  نے  آدهار  ايپ  غے  ذريعے آدهار  مانہہ  ای  
  6ہولت  يکم  جولائی  تيں  اگلا ميل  مفت  ايپڈيٹ  کرن غی  سہولت  شروع  کی  ہے۔ يہ  س 

مہينہ  توڑی  مفت  دستياب  رے  غی۔  اليکٹرانکس  تے  آئی  ٹی  غی  وزارت  غے  مطابق 
،  يہ  خدمات  شروع  ہون  تيں  صرف  دو  دناں  مانہہ  ڈهائی  لکه  تيں   متہ  لوکاں  نے   
اپنی  ای  ميل  آدهار   غے  نال  اپڈيٹ  کيا  ہيں  ۔وزارت  نے  دسيو  کہ  آدهار  غے  نال    

ای  ميل  لنک  ہون  تيں  جد  وی  آدهار  غو  استعمال  يا  تصديق  کی  جے  غی  ، اس  غی  
اطلاع  فوراً  ای  ميل  غے  ذريعے  مل  جے  غی۔اس سنگ لوکاں  نانہہ  معلوم  وے  غو    



،  جس  سنگ      کہ  انُ  گو  آڈهار  کت  تے  کس  مقصد  واسطے  استعمال  ہوو  ہے
   شفافيت  بدهے  غی  تے  ادهار  غی

 حفاظت  وی  مزيد  مضبوط  وے  گی۔ 
******************* 

SEV  TRANG  RAMBAN 
ضلع  رام  بن  مانہہ  ڈائيٹ  بانہال  غی  طرفوں  موبائل  اسکولاں  غا  سيزنل  ٹيچر  غی   

تربيت  واسطے  تربيتی  ورک شاپ  منعقد  کيو  گيو۔اس  ورکشاپ  غو  مقصد  خانہ  بدوش   
گجُر  بکروال  قبيلہ  گا  طالب  علماں  نانہہ  تعليم  دين  آلا  اساتزه  نانہہ  معياری  تعليم  گا   
طور  طريقہ  بارے  واقف  کرانو  تهو  يہ  تربيتی  ورکشاپ  ضلع  رام  بن  گا  گول  بٹوت   

بارے  مزيد  بولتاں  واں  ڈائيٹ  رام  بن  گا   تے  کهڑی  علاقاں  مانہہ  منعقد  کيا  گيا  اس  
 اسُتاد  شہنواز  غنی  نے  اس طرح  کہيو۔۔۔۔۔۔۔۔۔۔ 

********************* 
WEATHER UPDATE 

جموں  کشمير  تے  لداخ  مانہہ  جنوب  مغربی  مون  سون  داخل  ہون  سنگ  ہنُ  پورو   
موسمياتی  سب  دويزن  موسم  برسات  مانہہ  شامل  ہو  گيو  ہے۔محکمہ  موسميات  نے   

آئينده  دناں  غے  دوران  علاقہ  مانہہ  بارشاں  گو  سلسلو  مزيد  تيز  ہون  غی  پيشن   
جولائی  توڑی  گرج   چمک سنگ  ہلکی  تيں درميانہ  درجہ  غی     5گوئی  کی  ہے۔آئينده  

ہہ  کُج  اک  علاقاں  مانہہ  بارش  تے  آندهی  چکهڑ  غو  امکان  ہے  البتہ  اس  عرصہ  مان
آندهی  طوفان  تے  گرج  چمک  سنگ  پاری  بارش  غو  وی  امکان  ظاہر  کيو  گيو    

ہے۔اس بارے  مزيد  جانکاری  ديتا  واں  محکمہ  موسميات  گا  ڈائريکٹر  مختار  احمد  نے  
اس  طرح  کہيو۔۔۔۔۔۔۔۔۔    

 ٌ◌◌ٌ◌ٌ◌ٌ◌ٌ◌ٌ******************** 
ANNOUNCEMENT 

 آکاشوانی  جموں  غی  طرفوں  بکه بکه زُمراں  واسطے درخواست طلب کی  گئی ہيں۔ 
آکاشوانی جموں غا علا قائی خبراں غا شعبہ غی طرفوں  پہاڑی زبان واسطے  عارضی نيوز  
ريڈر کم مترجم ( اين آر ٹی) تے اسٹينو پينل غی تشکيل واسطے اہل اميدواراں تيں درخواست  

گزاراں غو جموں کشمير غو باشندوہونو ضروری ہے تے انُ غی  طلب کی گئی ہيں۔ درخواست 
بہراں غے درميان ہونی لوڑے۔  50تيں  21عمر    

اين آر ٹی واسطےامُيدوارغو کسی تسليم شده يونيورسٹی تيں گريجويٹ ہونو، پہاڑی زبان     
ور پکڑ مضبوط رکهنوتے نشريات  واسطے عمده آوازغو ہونو لازمی ہے۔ جد کہ اسٹينو  

واسطےامُيدوارغو کسی تسليم شده تعليمی بورڈ تيں بارہويں جماعت پاس ہونو، پہاڑی زبان  
الفاظ فی منٹ غی ٹائپنگ رفتار  40تيں25ور مہارت رکهنو اور کمپيوٹر ور پہاڑی زبان مانہہ  

 ہونو لازمی ہے۔ 
نيوز،   خواہشمندامُيدوار اپنی درخواستاں غی  ہارڈ کاپی تمام مطلوبہ دستاويزات  نال ہيڈ آف 

  19ميں بزاتِ خُد اتار 180001ريجنل نيوز يونٹ آکاشوانی  پنج تيرتهی جموں پنِ کوڈ 
تک جمع کرا سکيں ۔ 2026جولائی   

روپےجد کہ ايس سی، ايس ٹی تے   355درخواست غی فيس جنرل زمره غاامُيدواراں واسطے 
فيصد  جی   18روپےمقرر کی گئی ہے، جس مانہہ  265او بی سی زمره غاامُيدواراں واسطے 

ايس ٹی وی شامل ہے۔  فيس پرسار بهارتی، آل انڈيا ريڈيو جموں غابينک خاطہ  



جہيڑو ايس بی آئی ہری ما رکيٹ مانہہ ہے اسُ مانہہ آن لائن جمع کرا    10582387126نمبر
 سکيں،جس غو آئی ايف سی کوڈ 

SBIN0000657 
خواست  سنگ لانو لا  ہے ۔ جس مانہہ فيس آدئيگی غی  سلپ ياه سکرين شاٹ  غی کاپی در 

زمی ہے جس ورٹرانزکشن آئی ڈی غو لکهيو ہونو لازمی ہے ۔ تفصيلی اشتہار تے  درخواست  
 فارم آکاشوانی   غی ويب سائٹ 

www.newsonair.gov.in 
غاآسامياں غا سيکشن  مانہہ   دستياب ہے۔مزيد معلومات  واسطےامُيدوار انِ نمبرات ور   

۔ 9697177241ياه  01912546658رابطو  کر سکيں  ۔نمبر اسِ طرح ہيں ۔   
******************** 


